
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.02 – Makroiqtisodiyot

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya: Maqolada bugungi kunda yuzaga kelayotgan global iqlim oʻzgarishi, dunyoda yuz berayotgan ijtimoiy-iqti-
sodiy jarayonlar, jahon iqtisodiyotining globallashuvi sharoitida banklarning yashil depozitlar va yashil kreditlash asosida 
ijtimoiy rolini oshirish  qanchalik muhim ekanligi keltirib oʻtilgan, ilmiy-nazariy va amaliy jihatlari tadqiq etilgan. Shuning-
dek, banklarning yashil depozitlari va kreditlari joriy holati tahlil qilinib, yashil depozitlar va yashil kreditlar hajmini oshirish 
bo‘yicha taklif va tavsiyalar ishlab chiqilgan. 

Kalit so‘zlar: banklar, yashil depozitlar, yashil kreditlar, tijorat banklari, bank depozitlari, omonatlar, yashil iqtisodiyot, 
investitsiya, tijorat banklarida yashil depozitlar va kreditlar, banklarning ijtimoiy rivojlanishi, tahliliy ko‘rsatkichlar.

Abstract: The article noted the importance of increasing the social role of banks based on green deposits and green lend-
ing in the context of global climate change, socio-economic processes taking place in the world, globalization of the world 
economy, scientific, theoretical and practical aspects were studied. It also analyzed the current state of green deposits 
and loans of banks, developed proposals and recommendations for increasing the volume of green deposits and green 
loans.

Keywords: banks, green deposits, green loans, commercial banks, bank deposits, deposits, green economy, invest-
ments, green deposits and loans in commercial banks, social development of banks, analytical indicators.

Аннотация: В статье отмечена важность повышения социальной роли банков на основе зеленых депозитов 
и зеленого кредитования в условиях глобального изменения климата, происходящих в мире социально-
экономических процессов, глобализации мировой экономики, изучены научно-теоретические и практические 
аспекты. Также проанализировано текущее состояние зеленых депозитов и кредитов банков, выработаны 
предложения и рекомендации по увеличению объемов зеленых депозитов и зеленых кредитов.

Ключевые слова: банки, зеленые депозиты, зеленые кредиты, коммерческие банки, банковские депозиты, 
вклады, зеленая экономика, инвестиции, зеленые депозиты и кредиты в коммерческих банках, социальное 
развитие банков, аналитические показатели.

K I R I S H
Hozirda dunyoda yuzaga kelayotgan global iqlim oʻzgarishlari, yuz berayotgan ijtimoiy-iqtisodiy jarayonlar, 

jahon iqtisodiyotining globallashuvi, shuningdek xalqaro va mahalliy bozorlarda raqobatning keskinlashuvi 
sharoitida tijorat banklarning yashil depozitlar asosida ijtimoiy rolini oshirish, rivojlantirish mavjud muammolar, 
yashil depozitlar asosida qo‘llaniladigan mexanizmlarni takomillashtirish dolzarbligini ko‘rsatmoqda.

Ma’lumki, so‘nggi yillarda mamlakatimiz banklariga oid ko‘plab huquqiy hujjatlar qabul qilindi, bu esa o‘z 

vaqtida bank sohasini yanada erkinlashtirdi va insoniyat jamiyatidagi odamlarning ehtiyojlarini hisobga olgan 
holda uni erkin raqobat maydoniga olib keldi. Jumladan, O‘zbekiston Respublikasi Prezidentining 2020-yil, 
23-martdagi “Bank xizmatlari ommabopligini oshirishga doir qo‘shimcha chora-tadbirlar to‘g‘risida”gi 3620-
sonli qarori tijorat banklari tadbirkorlik faoliyati bilan shug‘ullanayotganda ko‘tarilgan masala hal etish bo‘yicha 
chora-tadbirlar to‘g‘risida qaror qabul qiladi.

Aytish joizki, bank depoziti  (yoki bank omonati) hisob raqamlarini ochish uchun bank muassasasiga 
murojaat qilgan har bir shaxs bank depoziti, yoki omonat  nima ekanligini bilishi zarur. Aslida bank depoziti, bank 
omonati bilan bir xil tushunchani anglatmaydi. Faqqi shundaki, bankka qoʻyilgan har qanday mablagʻlar omonat 
hisoblanadi. Depozit esa nafaqat bankka qoʻyilgan pul, balki ma’lum bir muddat saqlash uchun topshirilgan 
har qanday turdagi narsalar boʻlishi mumkin. Bankka joylashtirilgan mablagʻlarning oʻziga xos xususiyatlaridan 
kelib chiqqan holda, omonatni depozit deb atash mumkin, chunki pulni joylashtirish “depozit” tushunchasiga 
zid kelmaydi. Biroq depozitni omonat deb atash mumkin emas, chunki depozit tushunchasi faqat pul ma’nosini 
anglatmaydi. 

Depozit moliyaviy aktivlarni bankda joylashtirish orqali foyda olish usullaridan biri, boshqacha qilib 
aytganda, daromad olish maqsadida qoʻyilgan mablagʻlar hisoblanadi. Ular qatoriga milliy va xorijiy valyutadagi 
pullar, qimmatli qogʻozlar, qimmatbaho metallarni kiritishimiz mumkin.

Umuman olganda omonat yoki pulli depozit – bu pul mablagʻini muayyan muddatga bankka qoʻyish 
hisoblanadi. Bank esa qoʻyilgan mablagʻlarni tijoriy faoliyatda foydalanish uchun ma’lum bir muddatga oladi va 
oldindan shartnomaviy kelishuvlar asosida belgilangan foizlar koʻrinishida qoʻshimcha haqi toʻlaydi.

Yashil depozitlar – bu tabiiy resurslarni oqilona foydalanish, atrof-muhitga zarar yetkazmaslik, tabiat 
infratuzilmasini oshirish va ijtimoiy adolatni ta’minlashda banklarning moliyaviy resurs banbalarining 
shakllanishidir. Yashil depozitlar tabiat va jamiyat o‘rtasidagi muvozanatni saqlashga qaratilgan barqarorlikni 
ta’minlanishida banklarning moliyaviy manbalari boʻlib hisoblanadi. Bu esa qayta tiklanadigan energiya 
manbalaridan keng foydalanish, chiqindilarni qayta ishlash va ekologik innovatsiyalarni rivojlantirish kabi 
loyihalarning amalga oshirilishiga olib keladi.

Banklar yashil kreditlar berish orqali kichik va o‘rta bizneslarni yashil texnologiyalarga investitsiya qilishga 
yordam beradi. Ular ham samarali nazoratni amalga oshirish va bank ijtimoy rolini oshirish orqali yashil 
iqtisodiyotni rivojlantirishda muhim ahamiyat kasb etadi.

A D A B I Y O T L A R  S H A R H I
Bugungi kunda “yashil iqtisodiyot” atamasi xalqaro maydonda keng tarqalmoqda. Yashil iqtisodiyotga 

olimlar tomonidan turlicha taʼriflab oʻtilgan.
Amerikalik ekolog va iqtisodchi Herman Edvard “yashil iqtisodiyotning maqsadi iqtisodiy faoliyatning atrof-

muhitga taʼsirini kamaytirish va resurslardan samarali foydalanishdir” (Herman, 1994) deya taʼkidlagan.
Avstraliyalik ekolog iqtisodchi olim Robert Costanza (2016) esa ekologik iqtisodiyot sohasida taniqli olim 

boʻlib, iqtisodiy tizimlarni ekologik tizimlar bilan integratsiya qilish boʻyicha koʻplab tadqiqotlar olib borgan. U 
yashil iqtisodiyotni “ijtimoiy farovonlik va ekologik barqarorlikni taʼminlash uchun moʻljallangan iqtisodiy model” 
deb taʼriflagan .

Bagʻdod universiteti professori Suaad Hadi Hassan Al-Taai (2021) yashil iqtisodiyotning eng muhim 
maqsadlaridan biri bu yashil iqtisodiyotga toʻsqinlik qiladigan va unga erishadigan siyosat va qoidalarni isloh 
qilish zarurati hisoblanishi boʻyicha fikrlarini keltirib oʻtgan .

 “Yashil iqtisodiyot” - bu odamlarning farovonligini oshiradigan va ijtimoiy adolatni ta’minlaydigan, atrof-
muhit uchun xavflarni sezilarli darajada kamaytiradigan va ekologik, ijtimoiy rivojlanish va iqtisodiy o‘sishning 
qulay o‘zaro ta’sirini nazarda tutadigan iqtisodiyot tushuniladi .

Xalqaro amaliyotda “yashil banklar” faoliyatini yo‘lga qo‘yish “yashil iqtisodiyot”ni moliyalashtirishning 
istiqbolli yo‘nalishi sifatida e’tirof etilmoqda .

Bir guruh iqtisodchi olimlarning fikriga ko‘ra, “yashil banklar”ning moliya siyosati “yashil iqtisodiyot”ni 
rivojlantirish uchun zarur bo‘lgan instrumentlarni yaratish imkoniyati hisoblanadi .

Mahalliy iqtisodchi olimlar “Yashil iqtisodiyot” tushunchasining nisbatan turli taʼriflar berilgan bolib, yashil 
iqtisodiyot - bu “insonlar farovonligi va ijtimoiy tengligining yaxshilanishi, ekologik risklar va ekologik taqchillikni 
sezilarli darajada kamaytirishga olib keluvchi iqtisodiyotdir” deb ta’kidlagan .

Yashil iqtisodiyotga bugungi kunda qator olimlar tomonidan turlicha talqin qilinsada, ularning zamirida 
tabiatga nisbatan zararli boʻlgan moddalarning kamayishiga erishish, resurslarni tejash va barqaror iqtisodiy 
rivojlanish yotadi.

Tadqiqot metodologiyasi
Iqtisodchi olimlarning mavzuga doir yondashuv va qarashlarini tadqiq etish hamda ularga nisbatan 

)Yashil kreditlar hajmi (mlrd.so‘m

mualliflik munosabatini bildirish asosida maqolaning ilmiy-nazariy uslubiy jihatlari, shuningdek, bugungi kunda 
yashil iqtisodiyotni rivojlantirishda banklarning ijtimoy roli hamda tahlil qilish asosida maqolaning amaliy jihatlari 
shakllantirildi. Tadqiqot metodologiyasi sifatida adabiyotlar qiyosiy tahlili, mantiqiy va tarkibiy tahlil qilish, 
guruhlashtirish va qiyosiy taqqoslash, iqtisodiy-statistik tahlil va farazni asoslash usullaridan foydalanilgan.

T A H L I L  V A  N A T I J A L A R  M U H O K A M A S I
O‘zbekiston Respublikasi Markaziy bankining bank tizimini ekologik transformatsiyaga yo‘naltirish bo‘yicha 

siyosiy tashabbuslari ham so‘nggi yillarda faollashgan. Bu borada, tijorat banklari ekologik indikatorlarni 
baholovchi ichki tizimlarni shakllantirishga harakat qilmoqda. Lekin, amaliyotda hali ko‘plab banklarda ushbu 
yo‘nalishdagi malaka, bilim va texnik imkoniyatlar yetarli darajada emas. Shu bois, xalqaro moliyaviy institutlar 
bilan hamkorlik, xususan Yevropa tiklanish va taraqqiyot banki (EBRD), Osiyo taraqqiyot banki (ADB) hamda 
Jahon Banki bilan birgalikda amalga oshirilayotgan pilot loyihalar bu bo‘shliqni to‘ldirishga xizmat qilmoqda.

Shu nuqtai nazardan qaralganda, yashil iqtisodiyotga o‘tishda xususiy moliyalashtirishning yetishmasligi 
sharoitida tijorat banklarining faol ishtiroki strategik ahamiyat kasb etadi. Bu, nafaqat atrof-muhitni muhofaza 
qilish, balki iqtisodiyotning raqobatbardoshligini oshirish, yangi ish o‘rinlari yaratish va xalqaro investorlar 
ishonchini oshirishga ham xizmat qiladi.

Green Finance Platform natijalari va O‘zbekistondagi tijorat banklarining yashil moliyalashtirishdagi 
ishtiroki:

O‘zbekiston bank tizimi so‘nggi yillarda yashil moliyalashtirish yo‘nalishida faol harakatlarni boshladi. Bu 
borada xalqaro moliyaviy institutlar bilan hamkorlikda olib borilayotgan loyihalar, milliy moliya institutlarining 
strategik rejalarida “barqaror moliyalashtirish”ga oid bo‘limlar kiritilayotgani ijobiy ko‘rsatkich sifatida 
baholanmoqda. Xususan, quyidagi uchta moliyaviy institut O‘zbekistonda yashil moliyalashtirishning 
shakllanishida muhim rol o‘ynamoqda:

1. Entrepreneurship Development Company (EDC)
Entrepreneurship Development Company (Yosh tadbirkorlarni qo‘llab-quvvatlash kompaniyasi) 

2026-yilgacha o‘z kredit portfelining kamida 35 foizini “yashil” kreditlarga ajratishni maqsad qilgan. Ushbu 
maqsad doirasida quyidagi yo‘nalishlar ustuvor bo‘lib hisoblanadi:

- Qayta tiklanuvchi energiya (quyosh va shamol elektr stansiyalari),
- Energiya samaradorligini oshirish,
- Chiqindilarni boshqarish tizimlarini moliyalashtirish,
- Ekologik toza texnologiyalarni rivojlantirish.
Ushbu tashabbus World Bank va Green Finance Platform tomonidan moliyaviy strategiya sifatida e’tirof 

etilgan. EDC o‘z faoliyatida ESG (Environmental, Social, Governance) ko‘rsatkichlarini ham bank ichki audit 
jarayonlariga joriy etish bo‘yicha ish olib bormoqda.

2. Biznes-Rivojlanish Banki (BDB)
Biznesni rivojlanish banki (Business Development Bank) esa 2024-2025-yillar oralig‘ida o‘zining 

“Sustainable Finance Framework” (Barqaror moliyalashtirish strategiyasi)ni ishlab chiqishni boshlagan.
Asosiy yo‘nalishlar:
- Kichik va o‘rta biznes uchun ekologik toza loyihalarni moliyalashtirish;
- Yashil texnologiyalarga kredit liniyalarini ochish;
- Yashil obligatsiyalar (green bonds) bozorida ishtirok etishga tayyorgarlik.
Bank 2023-yilda Agrobank bilan hamkorlikda agrotexnika sohasida barqaror energiya texnologiyalarini 

moliyalashtirish pilot loyihasini amalga oshirdi. Bu loyiha agrobank.uz portalida rasman e’lon qilingan.
Bundan tashqari, bank “Green Taxonomy” konsepsiyasini amaliyotga joriy qilish bo‘yicha O‘zbekiston 

Markaziy banki va Iqtisodiyot va moliya vazirligi bilan hamkorlikda ishlar olib bormoqda.
3. Uzbekistan Mortgage Refinancing Company (UzMRC)
UzMRC 2025-yil oxirigacha O‘zbekistonda birinchi korporativ yashil obligatsiyani (Corporate Green Bond) 

chiqarishga tayyorlanmoqda. Bu ham istiqbolli qadam bo‘lib, mamlakatda kapital bozorlar orqali ekologik 
loyihalarni moliyalashtirish imkonini beradi.

Loyiha xususiyatlari:
- Green Bond daromadlari orqali energiya samaradorligi yuqori bo‘lgan uy-joy qurilishlarini moliyalashtirish;
- Xalqaro investorlarga ochiq bo‘lgan “Green Capital Market” segmentini yaratish;
- World Bank, IFC (International Finance Corporation) va EBRD tavsiyalari asosida “Green Bond 

Framework” ishlab chiqilmoqda.
Ushbu   tashabbus   Jahon   Bankining   openknowledge.worldbank.org va blogs.worldbank.org saytlarida 

e’lon qilingan hisobotlarida ko‘rsatib o‘tilgan.

1-rasm. 2022-2024-yillarda banklar tomonidan ajratilgan yashil kreditlar hajmi1

	
Tahlillar shuni ko‘rsatadiki:
	 1. Yillik oʻsish sur’ati: 2022-2024-yillarda yashil kreditlar hajmi 2,2 barobarga oshgan.
	 2. Bank motivatsiyasi:
	 - ESG portfelni kengaytirish niyatida (EDC, BDB)
	 - Ikkinchi darajali obligatsiyalar orqali kapital jalb qilish rejalari (UzMRC)
	 3. Barriers & tavsiyalar:
	 - Huquqiy mezonlar toʻliq emas (sub-nationallarga emissiya huquqi yoʻq).
	 - Bank xodimlari va mijozlar malakasini oshirish zarur; bu borada FAO platformasi yordam bermoqda.

1-jadval
Yashil moliyalashtirish bo‘yicha yetakchi banklar2

Bank
nomi Yillar

Yashil kreditlar hajmi

(mlrd.so‘m)
Maqsad / Yuz foiz (%)

EDC 2024 1100 35 % portfel & davom 
etmoqda

BDB 2024 300 Barqaror moliyalashtirish rejasida

UzMRC 2025 - Green bond chiqarishga 
tayyorlanmoqda

O‘zbekiston banklari yashil iqtisodiyot sari yo‘naltirilgan moliyaviy strategiyalarni shakllantirish bosqichida 
faol ishtirok etmoqda. Jumladan, Entrepreneurship Development Company (EDC), Biznesni rivojlanish banki 
(BDB) va Uzbekistan Mortgage Refinancing Company (UzMRC) kabilar ekologik barqarorlikni moliyalashtirishga 
doir muhim tashabbuslarni ilgari surmoqda. 

Bu bank tomonidan ESG tamoyillarini o‘z ichki kredit siyosatiga integratsiya qilish, “yashil” kredit liniyalari 
va obligatsiyalarni joriy etish, shuningdek, barqaror moliyalashtirish bo‘yicha institutsional hujjatlar ishlab 
chiqish kabi amaliy qadamlar tashlangan.

1	  Muallif tomonidan olib borilgan tahlillar natijasida ishlanma.
2	  Muallif tomonidan olib borilgan tahlillar natijasida ishlanma.

Tahlillar shuni ko‘rsatadiki, 2022-2024-yillar mobaynida tijorat banklari tomonidan ajratilgan yashil kreditlar 
hajmi yil sayin ortib bormoqda. Bu o‘sish mamlakatda barqaror energetika, chiqindi boshqaruvi, ekologik toza 
transport, resurs tejamkor texnologiyalar va boshqa yashil yo‘nalishlarda bozor talabining ortib borayotganidan 
dalolat beradi. Shuningdek, bu tendensiya banklar tomonidan ekologik risklarni baholovchi tizimlar joriy 
etilayotganidan va xalqaro moliya institutlari bilan hamkorlik kengayib borayotganidan ham darak beradi.

Biroq mavjud ijobiy natijalarga qaramay, bir qator tizimli muammolar hali hamon dolzarrligicha qolmoqda. 
Xususan:

	 - Huquqiy va normativ-huquqiy bazaning yetarli darajada rivojlanmaganligi, ya’ni yashil moliyalashtirish 
mezonlari, standartlari va monitoring mexanizmlari bo‘yicha yagona tartibot yo‘qligi;

	 - Bank xodimlari va mijozlar orasida yetarli bilim va malaka darajasining yo‘qligi, bu esa “yashil” 
loyihalarni aniqlash va baholashda noaniqliklarga olib kelmoqda;

	 - Investitsion hajmlarning nisbatan pastligi, ya’ni kapital bozor orqali jalb qilinayotgan moliyaviy 
resurslar hali yetarli emasligi, davlat kafolatlari va risklarni boshqarish mexanizmlarining cheklanganligi.

Ushbu holatlar mamlakatda yashil iqtisodiyotni to‘laqonli rivojlantirish va xalqaro yashil moliya bozorlariga 
integratsiyalashuvni sekinlashtirishi mumkin. Shu bois, quyidagi yo‘nalishlarda chora-tadbirlar zarur:

	 - Bank sektorining strategik rolini mustahkamlash, ya’ni tijorat banklarini ekologik mas’uliyatli moliyaviy 
institutlar sifatida shakllantirish;

	 - Yashil moliyalashtirish bo‘yicha maxsus regulyativ hujjatlarni ishlab chiqish va amaliyotga joriy etish, 
shu jumladan, O‘zbekiston “yashil taksonomiya”sini qabul qilish;

	 - Xalqaro moliyaviy institutlar bilan kooperatsiyani kengaytirish orqali tajriba almashish, moliyaviy 
resurslar va texnik yordamni jalb qilish;

	 - Banklar o‘rtasida sog‘lom raqobat va ESG-mezonlar bo‘yicha reyting tizimlarini joriy etish, bu orqali 
moliyaviy tashkilotlar ekologik barqarorlik yo‘lida faol harakatlanishga rag‘batlantiriladi.

Xulosa qilib aytganda, yashil iqtisodiyotni rivojlantirishda bank tizimining o‘rni katta ahamiyatga ega. 
Bugungi kunda xizmat ko’rsatish jamiyatida raqobatbardoshlikni ta’minlash va mijozlar ehtiyojlarini qondirish 
uchun banklar yangi xizmat standartlarini joriy etish va innovatsion moliyaviy yechimlarni taqdim etishi zarur. 
Banklar zamonaviy moliyaviy texnologiyalarni qo‘llash, raqamli xizmatlar infratuzilmasini yaxshilash hamda 
ekologik barqaror bank amaliyotlarini yo‘lga qo‘yish orqali yashil iqtisodiyotga bevosita hissa qo‘shishi mumkin. 
Shuningdek, bank sektorini strategik rivojlantirish va mijozlarning qoniqishini ta’minlash barqaror iqtisodiy 
o‘sishga zamin yaratadi va kelajakda bank tizimi nafaqat moliyaviy barqarorlikni, balki ekologik mas’uliyatni 
ham kuchaytirishga yo‘naltirilishi lozim.

